
Va in sta pomposa

     Barca orgogliosa,

     Che xe un portento,

     La Signoria

     Col Dose drento

     In compagnia;

     De la Sensa la zornada

     Dal Governo destinada

     Per la gran solenità

     Che dal Dose è 'l mar sposà.



Quatro galere

     Tute bandiere,

     Fornìe depente

     Tute indorae,

     Piene de zente

     Acompagnae

     Da set'oto feluconi,

     E dai publici peatoni,

     E altre barche in quantità

     Ai so fianchi sempre el gà.



Sta barca altiera

     In sta maniera

     Al porto ariva:

     La ogni galera

     Se mete in stiva

